
La populaziun svizra crescha sin 8,4 milliuns
En il Grischun datti adina dapli glieud veglia e damain glieud giuvna

� (mc) La populaziun svizra è creschi-
da l’onn 2016  per 90 600 persunas ed ha 
cuntanschì la fin da l’onn 8,42 milliuns. 
Il motiv principal da quest augment è 
anc adina l’immigraziun. Tut ils chan
tuns da la Svizra han registrà l’onn passà 
in augment da la populaziun, cunzunt ils 
chantuns Argovia, Zug e Vad, cun in plus 
da mintgamai 1,5 pertschient.  Tut en tut 
ha l’augment muntà ad 1,1 pertschient 
ed è uschia en il rom dals onns prece
dents, sco quai che l’Uffizi federal per sta
tistica ha publitgà.

Il dumber da las Svizras e dals Svizzers 
è creschì 2016 per 0,6 pertschient sin 
6,32 milliuns. La populaziun estra è 
s’augmentada sco gia 2015 per 2,5 per
tschient. Ella cumpigliava la fin da l’onn 
2016 2,1 milliuns persunas, quai che 
correspunda a 24,9 pertschient da la po
pulaziun domiciliada permanent. Tran
ter 2012 e 2014 avevan ins anc registrà 
quotas da creschament da trais per
tschient e dapli. Contribuì ad in cre
schament augmentà ha dad ina vart in 
surpli da naschientschas. Cuntrari a plirs 
pajais europeics datti anc adina en Svizra 
dapli naschientschas che mortoris. L’onn 
2016 ha la differentza positiva muntà a 
21100 persunas. Il pli fitg vegn la cre
schientscha dentant influenzada tras la 
migraziun. 

Creschientscha pervi da la migraziun
L’onn 2016 èn 192700 persunas immi
gradas da nov en Svizra, quai èn 2,2 per
tschient dapli che l’onn precedent. Tar ils 

24400 immigrants sa tracti da Svizzers, 
168300 èn da naziunalitad estra.

Las cifras d’emigraziun èn creschidas 
main, numnadamain per 0,5 pertschient 
sin 117200 persunas. Da quai cumpetan 
30600 a persunas da naziunalitad svizra 

e dad 86700 persunas da naziunalitad 
estra. Il saldo da migraziun, pia la diffe
renza tranter persunas immigradas e per
sunas emigradas, è consequentamain cre
schì. El ha dumbrà 75400 persunas en 
relaziun cun 71900 persunas da l’onn 

precedent. En il saldo da migraziun vegn 
era resguardada la midada da la popula
ziun  che viva main che in onn en Svizra 
tar la populaziun cun residenza perma
nenta. Per l’onn 2016 ha questa cumpart 
muntà ad ina quarta da las immigraziuns 

da persunas estras, scriva l’uffizi da stati
stica. 

La populaziun vegn 
adina pli veglia

La populaziun svizra vegn er adina pli 
veglia. Uschia è la cumpart da persunas 
sur 65 onns era creschida l’onn passà en 
Svizra. Actualmain munta questa cum
part a 18,1 pertschient. En il medem mu
ment munta la quota dals uffants e giu
venils sut 20 onns a 20,1 pertschient.

En intgins chantuns surpassa la quota 
da glieud en pensiun la quota dals giu
vens. Quai è il cas en ils chantuns Berna, 
Basileacitad, Basileachampagna, Gla
runa, Schaffusa, Sutsilvania, Tessin e Gri
schun. Là ed en ulteriurs set chantuns 
vegn il cunfin dal quozient naziunal da 
vegliadetgna gia surpassà. 

Quest indicatur conferma quantas 
persunas en la vegliadetgna da pensiun 
che tutgan sin 100 persunas en la veglia
detgna da lavur (20 fin 64 onns). Per 
l’entira Svizra munta quest indicatur a 29 
pertschient. Il record vegn registrà en il 
Tessin nua che la proporziun tranter per
sunas pensiunadas munta a 37 persunas 
sin 100 abitants en la vegliadetgna da la
vur. 

Il dumber da persunas da 100 onns e 
dapli è bunamain sa dublegiada mintga 
10 onns dapi 1950. L’onn 2016 è ella 
crudada per 26 persunas sin 264 persu
nas. Il dumber da persunas che han 100 
e dapli onns è numnadamain creschì e 
quai da 18 sin totalmain 1290.

La populaziun svizra crescha e vegn adina pli veglia. MAD

